Ա Մ Փ Ո Փ Ա Թ Ե Ր Թ

«էԼԵԿՏՐՈՆԱՅԻՆ ՀՍԿՈՂՈՒԹՅԱՆ ՄԻՋՈՑՆԵՐԻ ԿԻՐԱՌՄԱՆ և ՖԻՆԱՆՍԱՎՈՐՄԱՆ, ԻՆՉՊԵՍ ՆԱև ԷԼԵԿՏՐՈՆԱՅԻՆ ՀՍԿՈՂՈՒԹՅԱՆ ՀԱՄԱԿԱՐԳԻ ՏՎՅԱԼՆԵՐԻ ՇՏԵՄԱՐԱՆԸ ՎԱՐԵԼՈՒ, ՏՎՅԱԼՆԵՐԻՑ ՕԳՏՎԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ
	                                                      Քննչական կոմիտե
	                02․08․2023թ․

	
	       N 02/22/254711-2023

	  Դիտողություններ և առաջարկներ չկան։
	

	                                                          Պրոբացիայի ծառայություն
	                03․08․2023թ․

	
	      N /29․1․1/32376-2023

	   1. ՀՀ կառավարության որոշման նախագծի վերնագրում առկա փոքրատառերը փոխարինել մեծատառերով:
	 Ընդունվել է։

	  2. Հավելվածի վերնագրում «ՖԻՆԱՆՍԱՎՈՐՄԱՆ,ԻՆՉՊԵՍ» ստորակետի և բառի միջև դնել բացատ: 
	Ընդունվել է։

	  3. Հավելվածի 5-րդ և 7-րդ կետերում «բռնություն» բառը փոխարինել «բռնության» բառով:
	Ընդունվել է։

	 4. Հավելվածի 6-րդ կետի «վերդաս» բառը փոխարինել «վերադաս» բառով:
	Ընդունվել է։

	 5. Հավելվածի 7-րդ կետը շարադրել հետևյալ կերպ՝ «իրավասու ծառայողները համակարգ մուտք են գործում իրենց տրամադրված անհատական մուտքանունով և գաղտնաբառով»:
	Ընդունվել է։

	 6. Հավելվածի 9-րդ կետի վերջին տողի «տվյաներ» բառը փոխարինել «տվյալներ» բառով:
	Ընդունվել է։

	 7. Հավելվածի 10-րդ կետում «Հայաստանին» բառից հանել «ն» տառը, «ընտանիքում բռնության կրկնման» բառակապակցությունը շարադրել հետևյալ կերպ՝ «ընտանիքում բռնության հնարավոր կրկնության» և նույն կետի «առկա է  բռնության կրկնման կամ շարունակման ռիսկը» բառակապակցությունը շարադրել հետևյալ կերպ՝ «առկա է  բռնության կրկնության կամ շարունակման ռիսկ»:
	Ընդունվել է։


	 8. Հավելվածի 20-րդ կետը շարադրել հետևյալ կերպ՝ «Էլեկտրոնային հսկողության միջոցը ամրացվում է ընտանիքում բռնություն գործադրած և ընտանիքում բռնության ենթարկված անձանց վերջույթներին (ձեռքերին կամ ոտքերին)»:
	Չի ընդունվել։

ՀՀ ՆԳՆ ոստիկանության կողմից ձեռք բերվող Էլեկտրոնային հսկողության միջոցը նախատեսվում է ամրացնել միայն բռնություն գործադրած և ընտանիքում բռնության ենթարկված  անձանց ձեռքերին։

	 9. Հավելվածի 21-րդ և 25-րդ կետերում «անձիք» բառը փոխարինել «անձինք» բառով, ինչպես նաև 21-րդ կետում «2007թվականի» նշված թվի և բառի միջև դնել բացատ:  
	Ընդունվել է։

	 10. Հավելվածի 21-րդ և 23-րդ կետերում նշված «դեպքերում» բառը փոխարինել «դեպքում» բառով:
	Ընդունվել է։

	 11. Հավելվածի 24-րդ կետի «ենթարկված» բառը փոխարինել «ենթարկվածի» բառով:
	Ընդունվել է։

	 12. Հավելվածի 26-րդ կետի առաջին նախադասությունը շարադրել հետևյալ կերպ՝ «Ընտանիքում բռնություն գործադրածի նկատմամբ խափանման միջոցի՝ կալանավորում, այլընտրանքային խափանման միջոցի՝ տնային կալանք կամ վարչական հսկողություն նշանակումը, ձերբակալումը» և նույն նախադասության «անհետաձելի» բառը փոխարինել «անհետաձգելի» բառով:
	Ընդունվել է։

	 13. Հավելվածի 27-րդ կետի «էլեկտրոնայի» բառը փոխարինել «էլեկտրոնային հսկողության» բառով:
	Ընդունվել է։

	 14. Հավելվածի 28-րդ կետի «էլեկտրոնային» բառից հետո ավելացնել «հսկողության» բառը: Նույն կետի «տարծքային» բառը փոխարինել «տարածքային» բառով:
	Ընդունվել է։

	 15. Հավելվածի 29-րդ կետում «էլեկտրոնային» բառից հետո ավելացնել «հսկողության» բառը:
	Ընդունվել է։

	 16. Հավելվածի 30-րդ կետում «էլեկտրոնային հսկողությունից խուսափելու պահանջը չկատարելը» բառակապակցությունը փոխարինել «էլեկտրոնային հսկողությունից խուսափելը» բառակապակցությունով:
	Ընդունվել է։

	 17. Հավելվածի 31-րդ կետը շարադրել հետևյալ կերպ՝ 

«Էլեկտրոնային հսկողությունը ժամկետից շուտ կարող է վերացվել հետևյալ դեպքերում... », նույն կետի 1-ին ենթակետում «վնասպածք» բառը փոխարինել «վնասվածք» բառով:
	Ընդունվել է։

	  18. Հավելվածի 31-րդ կետում, ըստ անհրաժեշտության, վերացման հիմքերում դիտարկել նաև էլեկտրոնային հսկողության միջոց կիրառված բռնություն գործադրած կամ բռնության ենթարկված անձանցից մեկի մահվան կամ ազատազրկման ձևով պատժի դատապարտվելու դեպքերի նպատակահարմարությունը: 
	 Ընդունվել է մասամբ։ 
 Կարգում արդեն իսկ առկա է ընտանիքում բռնություն գործադրածի կամ ընտանիքում բռնության ենթարկվածի մահվան դեպքերում էլեկտրոնային հսկողության միջոցի կիրառումը դադարելու վերաբերյալ դրույթ:


	   19. Հավելվածի 33-րդ կետի «գործադրածից» բառը փոխարինել «գործադրած»   բառով:
	Ընդունվել է։

	    Ֆինանսների նախարարություն
	11․08․2023թ. 

	
	       N 01/11-1/15846-2023

	1. Նախագծի հիմնավորման համաձայն՝ Նախագծով առաջարկվում է սահմանել էլեկտրոնային հսկողության միջոցների կիրառման և ֆինանսավորման, ինչպես նաև էլեկտրոնային հսկողության համակարգի տվյալների շտեմարանը վարելու և տվյալներից օգտվելու կարգը։
Ելնելով վերոգրյալից՝ հայտնում ենք, որ Նախագծի ընդունումը կառաջացնի ՀՀ պետական բյուջեից լրացուցիչ միջոցների հատկացման անհրաժեշտություն, մինչդեռ Նախագծին կից ներկայացված չէ վերոհիշյալ էլեկտրոնային հսկողության միջոցների ձեռքբերման համար անհրաժեշտ միջոցների վերաբերյալ հաշվարկներով հիմնավորված ֆինանսական գնահատականը։

Միաժամանակ հայտնում ենք, որ ՀՀ կառավարության 29.06.2023թ. N 1082-Ն որոշմամբ հաստատված` ՀՀ 2024-2026 թվականների պետական միջնաժամկետ ծախսերի ծրագրում նշված նպատակով ֆինանսական միջոցներ նախատեսված չեն։

2. Բացի այդ Նախագծի 1-ին կետով հաստատվող կարգի 30-րդ կետի համաձայն՝ էլեկտրոնային հսկողության իրականացման ընթացքում ընտանիքում բռնություն գործադրածի դիտավորյալ ներթափանցումը էլեկտրոնային հսկողության իրականացման կարգով սահմանված՝ տագնապի գոտի կամ նախազգուշացման (բուֆերային) գոտի կամ իրավասու անձի՝ նախազգուշացման (բուֆերային) գոտին լքելու պահանջը չկատարելու կամ էլեկտրոնային հսկողությունից խուսափելու պահանջը չկատարելը հանգեցնում է քրեական օրենսգրքով նախատեսված պատասխանատվության: Սակայն անհրաժեշտ է նշել, որ ՀՀ քրեական օրենսգրքով նման պատասխանատվության միջոց սահմանված  չէ:

	1․ Ընդունվել է ի գիտություն։
Ֆինանսական գնահատակաները ճշգրտման փուլում են։

2․ Չի ընդունվել։

ՀՀ Քրեական օրենսգրքի 508-րդ հոդվածով նախատեսված է  պատասխանատվություն «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 7-րդ հոդվածի 3-րդ մասի 1-4-րդ կետերով, ինչպես նաև 8-րդ հոդվածի 5-րդ մասի 1-4-րդ կետերով նախատեսված պահանջն չկատարելու համար։


	           Գլխավոր դատախազություն
	14․08․2023թ. 

	
	       N /20․4/14760-2023

	«Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում լրացումներ կատարելու մասին» ՀՕ-109-Ն օրենքի 2-րդ հոդվածով «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 7-րդ հոդվածի 11-րդ մասը լրացվել է հետևյալ բովանդակությամբ նոր նախադասություններով. «Սույն հոդվածի 3-րդ մասի 1-ին, 2-րդ և 3-րդ կետերով նախատեսված սահմանափակումների կիրառմամբ կայացված անհետաձգելի միջամտության որոշումների կատարումն ապահովելիս ոստիկանության ծառայողները կարող են օգտագործել էլեկտրոնային հսկողության միջոցներ: Էլեկտրոնային հսկողության միջոցների կիրառման և ֆինանսավորման, ինչպես նաև էլեկտրոնային հսկողության համակարգի տվյալների շտեմարանը վարելու, տվյալներից օգտվելու կարգը սահմանում է Կառավարությունը:»: Նախագծի Հավելվածի 19-րդ կետը սահմանում է, թե որոնք են էլեկտրոնային հսկողության ժամանակ օգտագործվող սարքերը, մինչդեռ իրավական տեսանկյունից ավելի ճիշտ կլիներ դրանք սահմանել օրենքով, այլ ոչ թե Նախագծով, կամ Կառավարության համար ապահովել հստակ լիազորող նորմ՝ սահմանելու էլեկտրոնային հսկողության ժամանակ օգտագործվող սարքերի ցանկը: Ընդ որում, ՀՕ-109-Ն օրենքի 2-րդ հոդվածի կարգավորումներից անմիջականորեն չի բխում բրասլետների՝ որպես էլեկտրոնային հսկողության միջոցների կիրառումը, և այս առումով Նախագծի հիմնավորման մեջ ևս ոչինչ նշված չէ: Վերոգրյալի հիման վրա՝ առաջարկում ենք քննարկել էլեկտրոնային հսկողության այնպիսի միջոցների կիրառման հնարավորությունը, որի պայմաններում մարդու անձնական և ընտանեկան կյանքի նկատմամբ հարգանքի իրավունքի և տեղաշարժվելու ազատության իրավունքի նկատմամբ միջամտությունը կլինի ավելի նվազ:
   Ավելին, գտնում ենք՝ ընտանեկան բռնությունից տուժած անձի նկատմամբ էլեկտրոնային հսկողության միջոցի կիրառման վերաբերյալ օրենսդրական հիմքի բացակայութան պայմաններում Նախագծում նման կարգավորում նախատեսելը խնդրահարույց է անձի իրավունքների պաշտպանության, մասնավորապես՝ ընտանեկան բռնության ենթարկված անձին հասարակության կողմից ավելորդ ստիգմատիզացիայից զերծ պահելու առումով՝ անկախ այն հանգամանքից՝ անձը համաձայնել է էլեկտրոնային հսկողության իրականացմանը, թե ոչ:

    Ելնելով վերոգրյալից՝ առաջարկում ենք միջազգային լավագույն փորձի ուսումնասիրությամբ ևս մեկ անգամ  քննարկման առարկա դարձնել խնդրո առարկան՝ անհրաժեշտության դեպքում համապատասխան լրացումներ կատարելով Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին ՀՀ օրենքում:
	Չի ընդունվել։
 Էլեկտրոնային հսկողության միջոցը կիրառվելու է միայն ընտանիքում բռնության ենթարկվածի համաձայնությամբ։  

Այլ կերպ ասած նշված կարգավորումը բխում է ընտանիքում բռնության ենթարկված անձանց շահերից, այն հաշվառմամբ, որ հակառակ պարագայում անհնարին կարող է դառնալ վերջիններիս օրինական շահերի արդյունավետ պաշտպանության միտումը։

    Էլեկտրոնային հսկողություն իրականացման ժամանակ օգտագործվող սարքերի, ինչպես նաև դրանց ծրագրային ապահովման վերաբերյալ կարգավորումները նախաձեռնվել է սահմանել ՀՀ կառավարության որոշմամբ, hաշվի առնելով  նաև այն հանգամանքը, որ համանման մոտեցում առկա է նաև «Պրոբացիայի մասին» օրենքում և ՀՀ կառավարության 2023 թվականի մարտի 30-ի «Հայաստանի Հանրապետության արդարադատության նախարարության պրոբացիայի ծառայության ներքին կանոնակարգը հաստատելու և Հայաստանի Հանրապետության կառավարության 2018 թվականի ապրիլի 5-ի N 395-Ն որոշումն ուժը կորցրած ճանաչելու մասին»  թիվ 452-Ն որոշմամբ:  

    Բացի այդ, ուսումնասիրությունների արդյունքում ընտրվել է էլեկտրոնային հսկողության այնպիսի միջոց, որի պայմաններում մարդու անձնական և ընտանեկան կյանքի նկատմամբ միջամտությունը կլինի ավելի նվազ։
    Միաժամանակ, հաշվի է առնվել միջազգային փորձն այս ոլորտում, մի շարք երկրներում գործում է էլեկտրոնային (GPS տեղորոշման համակարգով) հսկողության միջոցների (բրասլետների, ձեռնաշղթաների) կիրառման  պրակտիկան: Բռնություն գործադրած անձի նկատմամբ նման համակարգի կիրառումը հնարավորություն է տալիս օպերատիվորեն հսկել վերջինիս տեղաշարժը՝ կիրառված որոշման պատշաճ կատարումն ապահովելու և բռնության հետագա հնարավոր դեպքերից խուսափելու  նպատակով: 

   Օրինակ՝ ԱՄՆ-ում, ընտանեկան բռնության դեպքերը կանխարգելելու նպատակով կիրառվում են մի շարք միջոցներ, որոնցից առանձնանում են GPS համակարգերով հատուկ հսկողության ձեռնաշղթաները։
  Կանադայի Քվեբեկ նահանգում որոշում է կայացվել օգտագործել ընտանեկան բռնության դեմ պայքարի շրջանակներում հատուկ հսկողության ձեռնաշղթաներ (բրասլետներ), որոնք կօգնեն ընտանեկան բռնություն կատարած անձանց հեռու մնալ զոհերից։



	                                                 Ազգային անվտանգության ծառայություն
	         14․08․2023թ.

	
	       N 11/1219

	  1. Հավելվածի 16-րդ կետով սահմանված է արձանագրության մեջ տագնապի գոտին լքելու պահանջը չկատարելու կամ էլեկտրոնային հսկողությունից խուսափելու դեպքում օրենքով սահմանված պատասխանատվություն կրելու մասին նշում կատարելու պահանջը, մինչդեռ այն էլեկտրոնային հսկողության միջոց կիրառելու մասին արձանագրության ձևի մեջ առկա չէ: Միաժամանակ, վերոնշյալ արձանագրության ձևն ընդհանուր առմամբ անհրաժեշտ է համապատասխանեցնել 16-րդ կետով սահմանված պահանջներին։

2. 26-րդ կետով սահմանված կարգավորումներն անհրաժեշտ է համա​պատասխանեցնել «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 9-րդ հոդվածի կարգավորումներին:

3. 30-րդ կետում առաջարկում ենք լրացնել նաև տագնապի գոտին լքելու պահանջը չկատարելու դեպքում Հայաստանի Հանրապետության քրեական օրենսգրքով նախատեսված պատասխանատվության ենթարկվելու մասին դրույթը: 
	1․ Ընդունվել է։
2․ Ընդունվել է։
3․  Ընդուվել է։

	Մարդու իրավունքների պաշտպան
	       18․08․2023թ․

	
	  N 01/13․2/3127-2023

	1. Նախագծի 1-ին կետով նախատեսվում է սահմանել Էլեկտրոնային հսկողության միջոցների կիրառման և ֆինանսավորման, ինչպես նաև էլեկտրոնային հսկողության համակարգի տվյալների շտեմարանը վարելու, տվյալներից օգտվելու կարգը՝ համաձայն հավելվածի։ 
Նախագծի Հավելվածի 3-րդ կետով նախատեսվում է, որ ընտանիքում բռնության փաստի առկայության դեպքում անհետաձգելի միջամտության և պաշտպանական որոշումների համապատասխան պահանջների նկատմամբ հսկողություն իրականացնելու նպատակով ոստիկանության իրավասու ծառայողը կարող է ընտանիքում բռնություն գործադրած անձի նկատմամբ սահմանել էլեկտրոնային հսկողություն:

Հարկ է նկատել, որ ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում լրացումներ կատարելու մասին» օրենքի 2-րդ և 3-րդ հոդվածներից արդեն իսկ բխում է, որ անհետաձգելի միջամտության և պաշտպանական որոշումների կատարումն ապահովելիս կարող են կիրառվել էլեկտրոնային հսկողության միջոցներ։ Մինչդեռ, պետք է նաև նկատել, որ պաշտպանական որոշումների կատարումն ապահովելիս էլեկտրոնային հսկողության միջոցների կիրառումը հնարավոր է միայն դրանց կիրառման վերաբերյալ դատարանի որոշման առկայության դեպքում։

Այսպես, նույն օրենքի 2-րդ հոդվածի 1-ին մասի համաձայն՝ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի
 7-րդ հոդվածի 3-րդ մասի 1-ին, 2-րդ և 3-րդ կետերով նախատեսված սահմանափակումների կիրառմամբ կայացված անհետաձգելի միջամտության որոշումների կատարումն ապահովելիս ոստիկանության ծառայողները կարող են օգտագործել էլեկտրոնային հսկողության միջոցներ:

««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում լրացումներ կատարելու մասին» օրենքի 3-րդ հոդվածի 1-ին մասի համաձայն՝ Օրենքի 8-րդ հոդվածի 5-րդ մասի 1-ին, 2-րդ, 3-րդ և 6-րդ կետերով նախատեսված սահմանափակումների կիրառմամբ կայացված պաշտպանական որոշումների կատարումը դատարանի որոշմամբ ոստիկանությունը կարող է իրականացնել նաև էլեկտրոնային հսկողության միջոցների կիրառմամբ:

Ելնելով վերոգրյալից՝ անհրաժեշտ է ենթաօրենսդրական ակտում օրենքի դրույթների անհարկի կրկնություններից խուսափելու նպատակով Նախագծից հանել քննարկվող դրույթը կամ համապատասխանեցնել այն ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում լրացումներ կատարելու մասին» օրենքի վերը նշված կարգավորումներին։
	Ընդունվել է։


	2. Նախագծի Հավելվածի 4-րդ կետով նախատեսվում է, որ ընտանիքում բռնություն գործադրած անձի նկատմամբ էլեկտրոնային հսկողություն կարող է օգտագործվել «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 7-րդ հոդվածի 3-րդ մասի 1-3-րդ և 8-րդ հոդվածի 5-րդ մասի 1-3-րդ և 6-րդ կետերով կիրառվող անհետաձգելի միջամտության և պաշտպանական որոշումներ կայացնելիս, ինչպես նաև այդ որոշումների գործողության ընթացքում՝ ցանկացած ժամանակ:
Պարզաբանման կարիք ունի այն հարցը, թե պաշտպանական որոշման պարագայում էլեկտրոնային հսկողության միջոցների կիրառումը ինչպես կարող է սահմանվել որոշման կայացման պահից հետո՝ դրա գործողության ընթացքում՝ ցանկացած ժամանակ՝ հաշվի առնելով այն, որ պաշտպանական որոշման պարագայում ոստիկանությունը կարող է էլեկտրոնային հսկողության միջոցներ կիրառել միայն դատարանի որոշմամբ նման հնարավորությունը սահմանված լինելու դեպքում։ 

Այսպես, նման կարգավորմամբ ենթադրվում է, որ դատարանը, պաշտպանական որոշում կիրառելու մասին դատական ակտի կայացումից հետո՝ այդ ակտի գործողության ընթացքում, կարող է կայացնել ևս մեկ որոշում՝ թույլատրելով ոստիկանությանը կիրառել էլեկտրոնային հսկողության միջոցներ։ Միաժամանակ, ինչպես օրենքով, այնպես էլ Քաղաքացիական դատավարության մասին օրենսգրքով չի նախատեսվում դատարանի նման լիազորությունը։ 

Կարծում ենք, որ դատական ակտով պետք է հստակ արձանագրվի էլեկտրոնային հսկողության միջոցների կիրառման հնարավորությունը և նման հնարավորության արձանագրման պարագայում ոստիկանությունը պետք է դատական ակտն ուժի մտնելուց հետո՝ հնարավորինս սեղմ ժամկետում կիրառի էլեկտրոնային հսկողության միջոցները, իսկ նման հնարավորություն սահմանված չլինելու դեպքում էլեկտրոնային հսկողության միջոցները պաշտպանական որոշման գործողության ընթացքում չեն կարող կիրառվել։ 

Հիմք ընդունելով վերոգրյալը՝ առաջարկում ենք վերանայել Նախագծի խնդրո առարկա դրույթը։


	Ընդունվել է։

	3. Նախագծի Հավելվածի 6-րդ կետով նախատեսվում է, որ էլեկտրոնային հսկողության համակարգի տվյալների շտեմարան կարող են մուտք գործել Ոստիկանության կառուցվածքային և տարածքային ստորաբաժանումների իրավասու ծառայողները, որոնք անմիջականորեն կիրառում են էլեկտրոնային հսկողության միջոցները, ինչպես նաև Հայաստանի Հանրապետության իրավասու վերադաս ստորաբաժանման ծառայողները։ 
Նախագծի Հավելվածի 8-րդ կետով նախատեսվում է, որ էլեկտրոնային հսկողության համակարգի տվյալների շտեմարանը վարում է Հայաստանի Հանրապետության ներքին գործերի նախարարության ոստիկանության տարածքային ստորաբաժանման իրավասու ծառայողը: 

Նախագծի Հավելվածի 9-րդ կետի համաձայն՝ Ոստիկանության իրավասու ծառայողը բռնություն գործադրած և ընտանիքում բռնություն ենթարկված անձանց նկատմամբ էլեկտրոնային հսկողության միջոց կիրառելուց հետո, անմիջապես մուտքագրում է ընտանիքում բռնություն գործադրած և ընտանիքում բռնության ենթարկված անձանց տվյալները, էլեկտրոնային հսկողության միջոց կիրառելու օրը, ամիսը, տարեթիվը, էլեկտրոնային հսկողության միջոց կիրառելու պայմանները, ժամկետը (օրը, ամիսը, տարեթիվը) և հսկողության իրականացման համար այլ անհրաժեշտ տվյալներ: 

Ա. Նախագծի վերոնշյալ կարգավորումների պարագայում պարզաբանման կարիք ունի այն հարցը, թե էլեկտրոնային հսկողության համակարգի տվյալների շտեմարան մուտք գործելու և շտեմարանում տվյալներ մուտքագրելու հնարավորությունը Ոստիկանության կառուցվածքային և տարածքային ստորաբաժանումների էլեկտրոնային հսկողության միջոցները կիրառող իրավասու ծառայողներին տրամադրելու պարագայում ի՞նչ գործառույթ է իրենից ենթադրում էլեկտրոնային հսկողության համակարգի տվյալների շտեմարանը վարելը, որի կատարումը Նախագծով դրվում է միայն Ոստիկանության տարածքային ստորաբաժանման իրավասու ծառայողի վրա։
Բ. Հարկ է նաև նշել, որ անհրաժեշտ է Նախագծով սահմանափակել Ոստիկանության իրավասու ծառայողների համար շտեմարանում առկա տվյալների հասանելիությունը՝ պայմանավորված յուրաքանչյուր ծառայողի կողմից վերջինիս կողմից էլեկտրոնային հսկողության միջոցների կիրառման դեպքերով կամ առնվազն էլեկտրոնային հսկողության միջոցների կիրառման դեպքերի տարածքային ենթակայությամբ։ 

Առաջարկում ենք Նախագծով, օրինակ, նախատեսել կարգավորում առ այն, որ Ոստիկանության յուրաքանչյուր ծառայողի համար շտեմարանում հասանելի են միայն այն անձանց վերաբերյալ տվյալները, որոնց նկատմամբ վերջիններս կիրառում են էլեկտրոնային հսկողություն՝ կանխելով էլեկտրոնային հսկողության միջոցների կիրառման գործառույթ ունեցող յուրաքանչյուր ծառայողի համար բռնություն գործադրած և բռնության ենթարկված բոլոր այն անձանց անձնական տվյալների հասանելիությունը, որոնց նկատմամբ կիրառվում են էլեկտրոնային հսկողության միջոցներ։ 
	Ընդունվել է մասամբ։ 
Նախագծի  6, 7 և 8-րդ կետերը խմբագրվել  և հստակեցվել են։

Ա․ Չի ընդունվել։

Էլեկտրոնային հսկողության համակարգի շտեմարան մուտք գործելու և ընտանիքում բռնության ենթարկված և ընտանիքում բռնություն գործարած անձանց տվյալները մուտքագրելու հետ կապված իրավահարաբերությունները ամրագրված  են 6, 7 և 8-րդ կետերով, որոնց համաձայն հստակ նշված է էլեկտրոնային հսկողության համակարգի շտեմարանի  վարումը։ 
  Բ․ Չի ընդունվել։  
   Նախագծի 7-րդ կետի համաձայն՝ համակարգ կարող են մուտք գործել միայն այն իրավասու ծառայողները, որոնք  ունեն անհատական մուտքանուն և գաղտնաբառ։ 

   Ինչ վերաբերում է կարգավորումներ նախատեսելուն այն տրամաբանությամբ, որ յուրաքանչյուր ծառայողի հասանելի լինի միայն իր կողմից էլեկտրոնային հսկողության միջոց կիրառված անձի տվյալները, ապա դա գտնում ենք ոչ նպատակահարմար՝ ծառայության օպտիմալ կազմակերպման տեսանկյունից։


	4. Նախագծի Հավելվածի 10-րդ կետով նախատեսվում է, որ Ոստիկանության իրավասու ծառայողն ընտանիքում բռնություն գործադրած անձի նկատմամբ էլեկտրոնային հսկողություն իրականացնում է Հայաստանին Հանրապետության ոստիկանության պետի հրամանով սահմանված ընտանիքում բռնության կրկնման կամ շարունակման անմիջականորեն սպառնացող վտանգի գնահատման չափորոշիչների հիման վրա, եթե առկա է բռնության կրկնման կամ շարունակման ռիսկը:

Հաշվի առնելով, որ Նախագծի վերոնշյալ կարգավորումը վերաբերելի է միայն անհետաձգելի միջամտության որոշման պարագայում էլեկտրոնային հսկողության միջոցների կիրառման հարցի գնահատման դեպքերին՝ պայմանավորված պաշտպանական որոշումների դեպքում միայն դատարանի որոշման առկայության պայմաններում էլեկտրոնային հսկողության միջոցները կիրառելու հնարավորությամբ՝ առաջարկում ենք Նախագծի Հավելվածի 10-րդ կետում նշում կատարել առ այն, որ Հայաստանին Հանրապետության ոստիկանության պետի հրամանով սահմանված ընտանիքում բռնության կրկնման կամ շարունակման անմիջականորեն սպառնացող վտանգի գնահատման չափորոշիչները հիմք են ընդունվում Ոստիկանության իրավասու ծառայողի կողմից էլեկտրոնային հսկողության միջոցների կիրառման հարցի գնահատման շրջանակներում միայն անհետաձգելի միջամտության որոշումների պարագայում։


	Ընդունվել է։


	5. Նախագծի Հավելվածի 11-րդ կետով նախատեսվում է, որ էլեկտրոնային հսկողության իրականացման համար անհրաժեշտ է ընտանիքում բռնության ենթարկված անձի համաձայնությունը:
Ա. Հարկ է նշել, որ անհրաժեշտ է, որպեսզի ընտանիքում բռնության ենթարկված անձի համաձայնությունը բովանդակի ոչ միայն արձանագրության մեջ պարզապես համաձայնության վերաբերյալ նշումը, այլև նշում այն մասին, որ վերջինս իրազեկված է ինչպես իր իրավունքների, պարտականությունների (օրինակ՝ երկիրը լքելու մասին նախապես ծանուցելու պարտականության), այնպես էլ էլեկտրոնային հսկողության ու դրա բնույթի վերաբերյալ, ընտանիքում բռնության ենթարկված անձը գիտակցում է էլեկտրոնային հսկողության կիրառման հետևանքներն իր նկատմամբ և համաձայնություն է տալիս, որպեսզի իր տվյալները հասանելի դառնան ոստիկանության իրավասու ստորաբաժանումների ծառայողներին։ 
Բ. Միաժամանակ, առաջարկում ենք ապահովել երկու առանձին արձանագրություն կազմելու հնարավորությունը՝ ապահովելով առանց ընտանիքում բռնություն գործադրած անձի ներկայության բռնության ենթարկված անձի՝ արձանագրության կազմմանը մասնակցելու և էլեկտրոնային հսկողության միջոցների կիրառման վերաբերյալ համաձայնություն տալու հնարավորությունը։ 

Ասվածը վերաբերելի է նաև Նախագծի Հավելվածի 21-րդ կետին, որով նախատեսվում է, որ էլեկտրոնային հսկողության միջոց կիրառելու նպատակով ընտանիքում բռնություն գործադրած և ընտանիքում բռնության ենթարկված անձիք հրավիրվում են ոստիկանության տարածքային ստորաբաժանում։

Այս առնչությամբ ևս առաջարկում ենք Նախագծով ապահովել էլեկտրոնային հսկողության միջոց կիրառելու նպատակով ընտանիքում բռնություն գործադրած և ընտանիքում բռնության ենթարկված անձանց ոստիկանության տարածքային ստորաբաժանում առանձին հրավիրելու և վերջիններիս՝ ստորաբաժանումում առանձին գտնվելու հնարավորությունը։
	Ընդունվել է։

Բ․ Ընդունվել է։
 Ընդունվել է մասամբ։

 Էլեկտրոնային հսկողության միջոցի կիրառման համար  անհրաժեշտ է ընտանիքում բռնություն գործադրած և ընտանիքում բռնության ենթարկված անձանց միաժամանակյա ներկայությունը, քանի որ էլեկտրոնային հսկողության սարքն ամրացվում է երկուսի ձեռքին  միաժամանակ և անհրաժեշտ է իրականացնել տեխնիկական և ծրագրային ապահովում։
  Միաժամանակ նախագծի 21-րդ կետում կատարվել է համապատասխան լրացում, որի համաձայն՝ ընտանիքում բռնություն գործադրած և ընտանիքում բռնության ենթարկված անձինք ոստիկանության տարածքային ստորաբաժանում կհրավիրվեն  առանձին-առաձնին։
 

	6. Նախագծի Հավելվածի 13-րդ կետով նախատեսվում է, որ էլեկտրոնային հսկողություն իրականացնելիս պետք է նվազագույնի հասցվի ընտանիքում բռնություն գործադրած անձի և երրորդ անձանց անձնական և ընտանեկան կյանքի վրա դրա հնարավոր բացասական ազդեցությունը:
Հարկ է նկատել, որ ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում լրացումներ կատարելու մասին» օրենքի 2-րդ հոդվածի 2-րդ մասով արդեն իսկ սահմանվում է, որ էլեկտրոնային հսկողություն կիրառելիս պետք է նվազագույնի հասցվի անձանց անձնական և ընտանեկան կյանքի վրա դրանց հնարավոր բացասական ազդեցությունը:

Արդյունքում ստացվում է, որ Նախագծի Հավելվածի 13-րդ կետով ոչ միայն փորձ է արվում կրկնելու ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում լրացումներ կատարելու մասին» օրենքի վերը նշված դրույթը, այլև նեղացվում է անձնական և ընտանեկան կյանքի պաշտպանվող անձանց շրջանակը՝ ներառելով միայն ընտանիքում բռնություն գործադրած անձի և երրորդ անձանց, ինչը «երրորդ անձանց» արտահայտության կիրառման պայմաններում ենթադրաբար չի ներառում ընտանիքում բռնության ենթարկված անձանց։

Մինչդեռ, «Նորմատիվ իրավական ակտերի մասին» ՀՀ օրենքի 13-րդ հոդվածի 8-րդ մասի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:

Առանց բավարար հիմքերի ու ոչ նպատակահարմար համարելով նման ընդհանրական ձևակերպումների կիրառումը ենթաօրենսդրական ակտում՝ առաջարկում ենք Նախագծով նախատեսել կոնկրետ ընթացակարգեր՝ գործողությունների հաջորդականություն, ինչպես նաև արգելքներ, որոնց պահպանման միջոցով ոստիկանության ծառայողը կկարողանա ապահովել օրենքի պահանջները՝ միևնույն ժամանակ ապահովելով Նախագծով նախատեսվող կարգավորումների համապատասխանությունը ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում լրացումներ կատարելու մասին» օրենքի դրույթներին։
	Ընդունվել է։ 


	7. Նախագծի Հավելվածի 14-րդ կետով նախատեսվում է, որ ընտանիքում բռնություն գործադրած անձի նկատմամբ էլեկտրոնային հսկողության միջոց կիրառելու նպատակով ոստիկանության իրավասու ծառայողը կազմում է արձանագրություն (Ձև N1), որը ստորագրում են ոստիկանության իրավասու ծառայողը, ընտանիքում բռնության ենթարկված անձը և ընտանիքում բռնություն գործադրած անձը, ում նկատմամբ կազմվել է նշված արձանագրությունը։

Նախագծի Հավելվածի 15-րդ կետով նախատեսվում է, որ ընտանիքում բռնության ենթարկված և (կամ) ընտանիքում բռնություն գործադրած անձանց կողմից էլեկտրոնային հսկողության միջոցի կիրառման մասին արձանագրությունը չստորագրելու կամ այն ստորագրելու անհնարինության դեպքում, այն ստորագրում է միայն ոստիկանության իրավասու ծառայողը: Այդ մասին ոստիկանության իրավասու ծառայողը կատարում է համապատասխան գրառում և նշում ընտանիքում բռնության ենթարկված անձի և ընտանիքում բռնություն գործադրած անձի ստորագրելուց հրաժարվելու պատճառի մասին։ 
Ա. Անհրաժեշտ է Նախագծով նախատեսել, որ էլեկտրոնային հսկողության միջոց կիրառելու նպատակով ոստիկանության իրավասու ծառայողը պատշաճ ծանուցում է ընտանիքում բռնության ենթարկված անձին ու ընտանիքում բռնություն գործադրած անձին իրենց իրավունքներն ու պարտականությունները, էլեկտրոնային հսկողության բնույթը։
  Բ. Հետևաբար, թեև Նախագծի Հավելվածի 15-րդ կետով նախատեսվում է էլեկտրոնային հսկողության միջոցի կիրառման մասին արձանագրությունը չստորագրելու հնարավորությունը, անհրաժեշտ է Նախագծով նախատեսել արձանագրության մեջ հատուկ նշում անելու հնարավորություն առ այն, որ էլեկտրոնային հսկողության միջոցի կիրառման մասին արձանագրությունը չստորագրելու պատճառը չստորագրող անձի՝ իր իրավունքների ու պարտականությունների, էլեկտրոնային հսկողության բնույթի վերաբերյալ պատշաճ ծանուցված չլինելն է։
Գ. Ավելին, թեև Նախագծի Հավելվածի 15-րդ կետով նախատեսվում է արձանագրության ստորագրության բացակայությունը՝ դրանից հրաժարվելով կամ դրա անհնարինությամբ պայմանավորված, նույն հոդվածով նախատեսվում է ոստիկանության իրավասու ծառայողի՝ ընտանիքում բռնության ենթարկված անձի և ընտանիքում բռնություն գործադրած անձի միայն ստորագրելուց հրաժարվելու պատճառի մասին նշում կատարելու պարտականությունը։ 
Հիմք ընդունելով վերոգրյալը՝ անհրաժեշտ է Նախագծի Հավելվածի 15-րդ կետով նախատեսել ոստիկանության իրավասու ծառայողի՝ ընտանիքում բռնության ենթարկված անձի և ընտանիքում բռնություն գործադրած անձի՝ արձանագրությունը ստորագրելու անհնարինության պատճառի վերաբերյալ համապատասխան նշում կատարելու պարտականությունը։
	Ընդունվել է։
Բ․ Ընդունվել է մասամբ:
Արձանագրության մեջ կատարվել է համապատասխան լրացում, որի համաձայն՝ ընտանիքում բռնության ենթարկված և ընտանիքում բռնություն գործադրած անձանց պարզաբանվում են վերջիններիս իրավունքները և պարտականությունները՝ էլեկտրոնային  հսկողության  կիրառման և դրա հետևանքների վերաբերյալ։ 
Ինչ վերաբերվում է ընտանիքում բռնության ենթարկված և ընտանիքում բռնություն գործադրած անձանց իրավունքների և պարտականությունների վերաբերյալ ոստիկանության իրավասու ծառայողի կողմից պատշաճ չծանուցելուն, ապա հայտնում ենք, որ դա հանդիսանում է ոստիկանության ծառայողի  պարտականություն։ 
Գ․ Ընդունվել  է։
Ընդունվել  է։


	8. Նախագծի Հավելվածի 16-րդ կետով նախատեսվում է, որ էլեկտրոնային հսկողության միջոց կիրառելու մասին արձանագրությունում նշվում է.

1) արձանագրության կազմելու օրը, ամիսը, տարեթիվը և վայրը, 

2) արձանագրության կազմման հիմքը, 

3) ընտանիքում բռնություն գործադրած անձի անունը, հայրանունը, ազգանունը, ծննդյան տարեթիվը, անձը հաստատող փաստաթղթի տվյալները և բնակության վայրը,

4) ընտանիքում բռնության ենթարկված անձի անունը, հայրանունը, ազգանունը, ծննդյան տարեթիվը, անձը հաստատող փաստաթղթի տվյալները և բնակության վայրը,

5) ընտանիքում բռնության ենթարկված անձի համաձայնությունը՝ էլեկտրոնային հսկողության միջոց կիրառելու մասին,

7) պաշտպանական կամ անհետաձգելի միջամտության որոշումով կիրառված սահմանափակումների մասին,

8) էլեկտրոնային հսկողության միջոցի շահագործման պայմանները (էլեկտրոնային հսկողության միջոցի լիցքավորման պարբերականությունը, էլեկտրոնային հսկողության իրականացման ընթացքում տագնապի գոտի ներթափանցելը և այլն), 

9) ոստիկանության իրավասու ծառայողի՝ տագնապի գոտին լքելու պահանջը չկատարելու կամ էլեկտրոնային հսկողությունից խուսափելու, ինչպես նաև էլեկտրոնային հսկողություն միջոցի վնասման կամ ոչնչացման դեպքում օրենքով սահմանված կարգով պատասխանատվություն կրելու մասին:

Հարկ է նշել, որ էլեկտրոնային հսկողության միջոց կիրառելու մասին արձանագրության ձևը նախատեսվում է Նախագծի Ձև 1-ով։ Միևնույն ժամանակ, առկա են որոշակի անհամապատասխանություններ էլեկտրոնային հսկողության միջոց կիրառելու մասին արձանագրության ձևի բովանդակության և Նախագծի Հավելվածի 16-րդ կետով նախատեսված էլեկտրոնային հսկողության միջոց կիրառելու մասին արձանագրության բովանդակության միջև։

Այսպես, Նախագծի Ձև 1-ի համաձայն՝ արձանագրությամբ նշվում է նաև էլեկտրոնային հսկողության միջոցի կիրառման ժամկետը։ Մինչդեռ, Նախագծի Հավելվածի 16-րդ կետում արձանագրության մեջ դրա ներառման մասին նշում չկա։

Ավելին, Նախագծի Հավելվածի 16-րդ կետով արձանագրության մեջ ներառման ենթակա մի շարք տեղեկություններ Նախագծի Ձև 1-ում բացակայում են։ Մասնավորապես՝ Նախագծի Ձև 1-ում բացակայում են լրացման ենթակա տեղեկությունները ընտանիքում բռնություն գործադրած անձի և բռնության ենթարկված անձի բնակության վայրի, պաշտպանական կամ անհետաձգելի միջամտության որոշումով կիրառված սահմանափակումների, ոստիկանության իրավասու ծառայողի՝ տագնապի գոտին լքելու պահանջը չկատարելու կամ էլեկտրոնային հսկողությունից խուսափելու դեպքում օրենքով սահմանված կարգով պատասխանատվություն կրելու մասին:

Հիմք ընդունելով վերոգրյալը՝ անհրաժեշտ է ապահովել Նախագծի Հավելվածի 16-րդ կետի և Նախագծի Ձև 1-ի համապատասխանությունը։

	Ընդունվել է։

	   9․ Նախագծի Հավելվածի 17-րդ կետով նախատեսվում է, որ Ոստիկանության իրավասու ծառայողն էլեկտրոնային հսկողության միջոց կիրառելու մասին որոշման և որոշման հիման վրա կայացված արձանագրության պատճենը 1 աշխատանքային օրվա ընթացքում հանձնում է ընտանիքում բռնության ենթարկված և ընտանիքում բռնություն գործադրած անձանց։ Որոշման և արձանագրության մեկ օրինակը կցվում է ընտանիքում բռնություն գործադրած անձի հաշվառման քարտին։ 

Ա. Այս առումով, հարկ է արձանագրել, որ առնվազն պարզաբանման կարիք ունի այն հարցը, թե ինչպես է ընտանիքում բռնության ենթարկված անձը արտահայտելու իր համաձայնությունը էլեկտրոնային հսկողության միջոց կիրառելու առնչությամբ այն պարագայում, երբ վերջինիս համաձայնությունն, ըստ նախագծային կարգավորումների, արտահայտվում է միայն էլեկտրոնային հսկողության միջոց կիրառելու մասին արձանագրության մեջ, իսկ արձանագրությունը, ըստ Նախագծի Հավելվածի 17-րդ կետի, կազմվում է էլեկտրոնային հսկողության միջոց կիրառելու մասին որոշման հիման վրա։ 

Արդյունքում նախագծային կարգավորումների պարագայում ստացվում է, որ թեև էլեկտրոնային հսկողության միջոցի կիրառումը հնարավոր է միայն ընտանիքում բռնության ենթարկված անձի համաձայնության դեպքում, մինչև էլեկտրոնային հսկողության միջոց կիրառելու մասին որոշում կայացնելը ընտանիքում բռնության ենթարկված անձի համաձայնությունը ներկայացնելու կառուցակարգերի բացակայության պայմաններում ոստիկանության ծառայողը մինչև էլեկտրոնային հսկողության միջոց կիրառելու առնչությամբ ընտանիքում բռնության ենթարկված անձի համաձայնությունը ստանալը կարող է կայացնել էլեկտրոնային հսկողության միջոց կիրառելու մասին որոշում։ 

Բ. Ավելին, Նախագծի Հավելվածի 17-րդ կետով նախատեսված կարգավորման առնչությամբ հարկ է նաև նշել, որ հստակեցման կարիք ունի այն հարցը, թե ինչ է բովանդակում էլեկտրոնային հսկողության միջոց կիրառելու մասին որոշումը, հատկապես՝ այն պարագայում, երբ էլեկտրոնային հսկողության միջոցի կիրառումը հնարավոր է նաև անհետաձգելի միջամտության որոշման գործողության ընթացքում՝ նույն որոշման կայացումից որոշ ժամանակ անց։ Եթե ոստիկանության ծառայողն այս պարագայում պետք է առանձին որոշում կայացնի՝ բացի արձանագրության կազմումից, ապա անհրաժեշտ է նաև նախատեսել այդ որոշման բովանդակությանն ուղղված պահանջները։ 

Գ. Ներկայացվածի հետ մեկտեղ, կարծում ենք, որ հիմնավորված չէ էլեկտրոնային հսկողության միջոց կիրառելու մասին որոշման և որոշման հիման վրա կայացված արձանագրության պատճենը ընտանիքում բռնության ենթարկված և ընտանիքում բռնություն գործադրած անձանց հանձնելու համար նշված ժամկետի անհրաժեշտությունը՝ հատկապես հաշվի առնելով, որ էլեկտրոնային հսկողության միջոց կիրառելու նպատակով ընտանիքում բռնություն գործադրած և ընտանիքում բռնության ենթարկված անձիք հրավիրվում են ոստիկանության տարածքային ստորաբաժանում։ 

Նման պարագայում, առավել նպատակահարմար է արձանագրությունը կազմելուց հետո տեղում պատճենը տրամադրելը։ Ընդ որում՝ անհրաժեշտ է Նախագծով նախատեսել, որ նույն արձանագրության պատճենը պետք է հանձնվի ստորագրությամբ։ 


	Ընդունվել է։

	  10․ Նախագծի Հավելվածի 22-րդ կետով նախատեսվում է, որ ընտանիքում բռնություն գործադրածին ոստիկանություն տեղափոխելիս, ոստիկանության իրավասու ծառայողը կազմում է արձանագրություն։
Նախագծի վերը նշված կարգավորման առնչությամբ, հարկ է նշել, որ Նախագծով պետք է հստակ նախատեսել, թե Ոստիկանության իրավասու ծառայողը այս պարագայում ի՞նչ արձանագրություն է կազմում և հետևաբար ի՞նչ բովանդակություն է պարունակում նույն արձանագրությունը։
	Ընդունվել է։  



	   11․ Նախագծի Հավելվածի 24-րդ կետով նախատեսվում է, որ էլեկտրոնային հսկողության միջոցների վնասումը կամ ոչնչացումը հանգեցնում է ընտանիքում բռնություն գործադրածի և ընտանիքում բռնության ենթարկված անձանց նկատմամբ օրենքով նախատեսված պատասխանատվության։

    Նախագծով լրացուցիչ հստակեցման կարիք ունի այն հարցը, թե էլեկտրոնային հսկողության միջոցների վնասելու կամ ոչնչացնելու համար է ընտանիքում բռնություն գործադրածի և ընտանիքում բռնության ենթարկված անձինք ի՞նչ պատասխանատվության են ենթարկվում։
	Ընդունվել է։

	   12․ Նախագծի Հավելվածի 25-րդ կետով նախատեսվում է, որ էլեկտրոնային հսկողությունն իրականացվում է Հայաստանի Հանրապետության տարածքում։ Հայաստանի Հանրապետության պետական սահմանը լքելու անհրաժեշտության դեպքում և ընտանիքում բռնություն գործադրածը և ընտանիքում բռնության ենթարկվածը պետք է նախապես տեղեկացնեն Հայաստանի Հանրապետության ներքին գործերի նախարարության ոստիկանությանը՝ Հայաստանի Հանրապետության պետական ​​սահմանը հատելու մասին։ Էլեկտրոնային հսկողության իրականացումը կասեցվում է, և Էլեկտրոնային հսկողության սարքը հանձնվում է ոստիկանության տարածքային ստորաբաժանում՝ մինչև ընտանիքում բռնություն գործադրած կամ բռնության ենթարկված անձանց վերադարձը Հայաստանի Հանրապետություն, որի վերաբերյալ ընտանիքում բռնություն գործադրած կամ բռնության ենթարկված անձիք տեղեկացնում են ոստիկանության տարածքային ստորաբաժանմանը։

Նախագծի նշված կարգավորման առնչությամբ հարկ է նշել, որ վերջինս խնդրահարույց է դրա արդյունավետության ապահովմանն ուղղված կառուցակարգերի բացակայության տեսանկյունից։

Այսպես, նախագծային կարգավորումների պարագայում անհրաժեշտ է հստակեցնել, թե ինչպե՞ս է վերահսկողության իրականացվելու Նախագծի Հավելվածի 25-րդ կետով նախատեսված գործընթացի նկատմամբ. Արդյոք Հայաստանի Հանրապետության պետական ​​սահմանը հատելու մասին Ոստիկանությանը նախապես տեղեկացնելը բավարար է էլեկտրոնային հսկողության իրականացումը կասեցնելու համար։

Հարկ է նաև նշել, որ Նախագծով պետք է նաև նշում կատարել նույն գործողությունը չկատարելու արդյունքում վրա հասնող հետևանքների մասին՝ հաշվի առնելով, որ նշված պարտականությունը կրող կարող են լինել տարբեր սուբյեկտներ, այդ թվում՝ ընտանիքում բռնության ենթարկված անձինք։
	 Ընդունվել է մասամբ։ 

  Նախագծի 24-րդ կետը խմբագրվել է։

  ՀՀ Սահմանադրության 40-րդ հոդվածի համաձայն՝ 

  1. Հայաստանի Հանրապետության տարածքում օրինական հիմքերով գտնվող յուրաքանչյուր ոք ունի ազատ տեղաշարժվելու և բնակավայր ընտրելու իրավունք:

   2. Յուրաքանչյուր ոք ունի Հայաստանի Հանրապետությունից դուրս գալու իրավունք:

    3․ Յուրաքանչյուր քաղաքացի և Հայաստանի Հանրապետությունում օրինական հիմքերով բնակվելու իրավունք ունեցող յուրաքանչյուր ոք ունի Հայաստանի Հանրապետություն մուտք գործելու իրավունք:

4. Ազատ տեղաշարժվելու իրավունքը կարող է սահմանափակվել միայն օրենքով` պետական անվտանգության, հանցագործությունների կանխման կամ բացահայտման, հասարակական կարգի, առողջության և բարոյականության կամ այլոց հիմնական իրավունքների և ազատությունների պաշտպանության նպատակով: Քաղաքացու` Հայաստանի Հանրապետություն մուտք գործելու իրավունքը սահմանափակման ենթակա չէ:

    Ինչ վերաբերում է այն դեպքերին, երբ ընտանիքում բռնություն գործադրածը կամ ընտանիքում բռնության ենթարկված այդ մասին հայտնում են ոստիկանությանը և ներկայացնում բավարար հիմքեր և փաստաթղթեր (որի մասին լրացում է արվել կառավարության որոշման նախագծում), գտնում ենք, որ դա բավարար է էլեկտրոնային հսկողությունը կասեցնելու համար։


	   13․ Նախագծի Հավելվածի 26-րդ կետով նախատեսվում է, որ ընտանիքում բռնություն գործադրածի նկատմամբ խափանման միջոցի նշանակումը՝ կալանավորումը և ձերբակալումը հիմք են ընտանիքում բռնություն գործադրածի նկատմամբ էլեկտրոնային հսկողության իրականացումը կասեցնելու համար, բայց ոչ ավել քան անհետաձգելի միջամտության որոշմամբ սահմանված ժամկետը։ 
Նախագծի վերոնշյալ դրույթը խնդրահարույց է դրանում կիրառվող ձևակերպումների որոշակիության տեսանկյունից։ Մասնավորապես, հարկ է նկատել, որ «, բայց ոչ ավել քան անհետաձգելի միջամտության որոշմամբ սահմանված ժամկետը» արտահայտության կիրառումը նույն դրույթում շփոթություն է առաջացնում էլեկտրոնային հսկողության իրականացումը կասեցնելու հիմքերի առնչությամբ. Հարց է առաջանում, թե անհետաձգելի միջամտության որոշմամբ սահմանված ժամկետի առավել երկարատև լինելու պարագայում ընտանիքում բռնություն գործադրածի կալանավորման կամ ձերբակալման դեպքում էլեկտրոնային հսկողությունը կասեցվելու՞ է, թե՞ ոչ։

Հիմք ընդունելով վերոգրյալը՝ տարակերպ մեկնաբանություններից խուսափելու նպատակով անհրաժեշտ է Նախագծի քննարկվող դրույթում կիրառել առավել հստակ ու որոշակի ձևակերպումներ։
	 Ընդունվել  է։
 

	   14․ Նախագծի Հավելվածի 30-րդ կետով նախատեսվում է, որ էլեկտրոնային հսկողության իրականացման ընթացքում ընտանիքում բռնություն գործադրածի դիտավորյալ ներթափանցումը էլեկտրոնային հսկողության իրականացման կարգով սահմանված՝ տագնապի գոտի կամ նախազգուշացման (բուֆերային) գոտի կամ իրավասու անձի՝ նախազգուշացման (բուֆերային) գոտին լքելու պահանջը չկատարելու կամ էլեկտրոնային հսկողությունից խուսափելու պահանջը չկատարելը հանգեցնում է քրեական օրենսգրքով նախատեսված պատասխանատվության:
Հարկ է նշել, որ ոչ միայն Նախագծի քննարկվող դրույթում բացակայում է տագնապի գոտին լքելու պահանջը չկատարելու համար քրեական պատասխանատվության վերաբերյալ նշումը, այլև ՀՀ քրեական օրենսգրքի 508-րդ հոդվածով արդեն իսկ նախատեսվում է անհետաձգելի միջամտության որոշումը կամ պաշտպանական որոշումը չկատարելու համար քրեական պատասխանատվություն։
	Ընդունվել է։

	    15․ Նախագծի Հավելվածի 33-րդ կետով նախատեսվում է, որ Ոստիկանության իրավասու ծառայողն ընտանիքում բռնություն գործադրածից և ընտանիքում բռնության ենթարկված անձանցից էլեկտրոնային հսկողության սարքը հեռացնելու համար նրանց հրավիրում է ոստիկանության տարածքային ստորաբաժանում: Էլեկտրոնային հսկողության սարքի հեռացման վերաբերյալ կազմվում է արձանագրություն, որը ստորագրում են ոստիկանության իրավասու ծառայողը, ընտանիքում բռնության ենթարկված անձը և ընտանիքում բռնություն գործադրած անձը:
Ա. Նախագծի վերոնշյալ կարգավորման առնչությամբ անհրաժեշտ է Նախագծով նախատեսել, ի թիվս այլնի, էլեկտրոնային հսկողության սարքի հեռացման վերաբերյալ արձանագրությանը ձևը ևս։

Բ. Միաժամանակ, առաջարկում ենք նախատեսել էլեկտրոնային հսկողության սարքի հեռացման երկու առանձին արձանագրություն կազմելու հնարավորությունը՝ ապահովելով էլեկտրոնային հսկողության սարքի հեռացման նպատակով ընտանիքում բռնություն գործադրած և ընտանիքում բռնության ենթարկված անձանց ոստիկանության տարածքային ստորաբաժանում առանձին հրավիրելու և վերջիններիս՝ ստորաբաժանումում առանձին գտնվելու և ըստ այդմ՝ առանց ընտանիքում բռնություն գործադրած անձի ներկայության բռնության ենթարկված անձի՝ արձանագրության կազմմանը մասնակցելու հնարավորությունը։ 


	Ընդունվել է։
Բ․ Ընդունվել է մասամբ։
Էլեկտրոնային հսկողության միջոցի դադարեցման համար անհրաժեշտ է ընտանիքում բռնություն գործադրած և ընտանիքում բռնության ենթարկված անձանց միաժամանակյա ներկայությունը, քանի որ էլեկտրոնային հսկողության սարքն հանվում է երկուսի ձեռքից միաժամանակ և անհրաժեշտ է իրականացնել տեխնիկական և ծրագրային ապահովում։

   Միաժամանակ, նախագծի 31-րդ կետում կատարվել է համապատասխան լրացում, որի համաձայն՝ ընտանիքում բռնություն գործադրած և ընտանիքում բռնության ենթարկված անձինք ոստիկանության տարածքային ստորաբաժանում կհրավիրվեն  առանձին-առաձնին։


	   16․ Նախագծի Ձև 1-ում առկա է ընտանիքում բռնություն գործադրած անձի էլեկտրոնային հսկողության միջոցը կիրառելու առնչությամբ համաձայնության առկայության վերաբերյալ նշում անելու հնարավորություն։ 

Հաշվի առնելով, որ էլեկտրոնային հսկողության միջոցը կիրառելու համար կարևոր է միայն ընտանիքում բռնության ենթարկված անձի համաձայնությունը, իսկ ընտանիքում բռնություն գործադրած անձի համաձայնության առկայությունը կամ բացակայությունը որևէ իրավական հետևանք չի առաջացնում՝ կարծում ենք, որ էլեկտրոնային հսկողության միջոցը կիրառելու առնչությամբ ընտանիքում բռնություն գործադրած անձի համաձայնության առնչությամբ նշում կատարելու հնարավորության առկայությունը իմաստազուրկ է։
	Ընդունվել է։

	    17․ Որպես ընդհանուր դիտարկում հարկ է նկատել, որ թեև Նախագծի Հավելվածով անդրադարձ է կատարվում ընտանիքում բռնության փաստի առկայության դեպքում ինչպես անհետաձգելի միջամտության որոշման համապատասխան պահանջների նկատմամբ էլեկտրոնային հսկողություն իրականացնելուն, այնպես էլ պաշտպանական որոշումների համապատասխան պահանջների նկատմամբ էլեկտրոնային հսկողություն իրականացնելուն, նախագծային լուծումները չեն արտացոլում պաշտպանական որոշումների համապատասխան պահանջների նկատմամբ Ոստիկանության իրավասու ծառայողների կողմից էլեկտրոնային հսկողություն իրականացնելուն ուղղված հստակ կարգավորումներ՝ հաշվի առնելով նաև պաշտպանական որոշումների շրջանակներում էլեկտրոնային հսկողություն իրականացնելու առնչությամբ դատարանի կողմից կայացվող որշումների առնչությամբ մանրամասն կարգավորումների բացակայությունը Քաղաքացիական դատավարության օրենսգրքում և «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում։

Հիմք ընդունելով վերոգրյալը՝ անհրաժեշտ է հստակ կարգավորումներ նախատեսել ինչպես Քաղաքացիական դատավարության օրենսգրքում և «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում պաշտպանական որոշումների շրջանակներում էլեկտրոնային հսկողություն իրականացնելու առնչությամբ դատարանի կողմից կայացվող որշումների, այնպես էլ դրանից բխող կարգավորումներ Նախագծով պաշտպանական որոշումների համապատասխան պահանջների նկատմամբ Ոստիկանության իրավասու ծառայողների կողմից էլեկտրոնային հսկողություն իրականացնելու առնչությամբ։

	Ընդունվել է ի գիտություն։

	                                                      Արդարադատության նախարարություն
	               11․09․2023թ․

	
	       N /27․3/40429-2023

	1․  «Էլեկտրոնային հսկողության միջոցների կիրառման և ֆինանսավորման, ինչպես նաև էլեկտրոնային հսկողության համակարգի տվյալների շտեմարանը վարելու, տվյալներից օգտվելու կարգը սահմանելու մասին» Հայաստանի Հանրապետության կառավարության որոշման նախագծի հավելվածի (այսուհետ՝ Հավելված) 4-րդ կետի «հսկողություն կարող է օգտագործվել» բառերն անհրաժեշտ է փոխարինել «հսկողության միջացներ կարող է օգտագործվել» բառերով՝ նկատի ունենալով 2023 թվականի մարտի 22-ի ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում լրացումներ կատարելու մասին» ՀՕ-109-Ն օրենքի (այսուհետ՝ Օրենք) 2-րդ և 3-րդ հոդվածները:   


	1․ Ընդունվել է։


	2․ Հավելվածի 15-րդ կետի «և (կամ)» ձևակերպումն անհրաժեշտ է վերանայել և համապատասխանեցնել «Նորմատիվ իրավական ակտերի մասին» օրենքի 16-րդ հոդվածի պահանջներին:


	2․ Ընդունվել է։

	3․ Հավելվածի 16-րդ կետի 4-րդ և 5-րդ կետերում կիառվում է «բնակության վայր» ձևակերպումը, իսկ Հավելվածի Ձև 1-ում՝ «բնակության հասցե»: Նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է ձևակերպումները համապատասխանեցնել միմյանց: 


	3․ Ընդունվել է։

	4․ Հավելվածի 16-րդ կետի 8-րդ ենթակետով նախատեսված ձևակերպումները չեն համապատասխանում Հավելվածի Ձև 1-ով նախատեսված ձևակերպումներին, ուստի անհրաժեշտ է վերանայել:

	Ընդունվել է։

	5․ Հավելվածի 16-րդ կետի 9-րդ ենթակետում, Ձև 1-ում կիրառվում է «նախազգուշացման գոտի» ձևակերպումը, իսկ 30-րդ կետում՝ «նախազգուշացման (բուֆերային) գոտի», Հավելվածի 16-րդ կետի 10-րդ ենթակետում կիրառվում է «միջոցի շահագործման», իսկ Ձև 1-ում «սարքի շահագործման» ձևակերպումները, Հավելվածի 16-րդ կետի 11-րդ ենթակետը վերաբերում է հսկողության միջոցի վնասմանը կամ ոչնչացմանը, իսկ Հավելվածի Ձև 1-ը՝ դիտավորությամբ հսկողության միջոցի վնասմանը կամ ոչնչացմանը: Նշվածը հիմք ընդունելով՝ անհրաժեշտ է ձևակերպումները համապատասխանեցնել միմյանց:


	Ընդունվել է։

	6․ Հավելվածի 17-րդ կետում առաջարկում ենք հստակեցնել, թե ինչ եղանակով է իրականացվելու որոշման և արձանագրության պատճենի հանձնումը:


	6․ Ընդունվել է։

	7․ Հավելվածի 19-րդ կետի համաձայն՝ էլեկտրոնային հսկողության իրականացման ժամանակ օգտագործվում են հետևյալ սարքերը՝ ընտանիքում բռնություն գործադրած անձի էլեկտրոնային հսկողության միջոց (բրասլետ), ընտանիքում բռնության ենթարկված անձի էլեկտրոնային հսկողության միջոց (բրասլետ), ծրագրային ապահովում, ինչպես նաև դրանց ծրագրային ապահովման համար նախատեսված տեխնիկական միջոցներ: Այս կապակցությամբ անհրաժեշտ է նկատի ունենալ Օրենքի 1-ին հոդվածը, համաձայն որի՝ էլեկտրոնային հսկողությունը՝ ռադիոալիքային, կենսաչափական, արբանյակային կամ էլեկտրոնային այլ միջոցներով հսկողությունն է անձի գտնվելու վայրի, տեղաշարժի և վարքագծի նկատմամբ: Գտնում ենք՝ պարզաբանման կարիք ունի բրասլետը համարվում է արդյոք ռադիոալիքային, կամ կենսաչափական, կամ արբանյակային էլեկտրոնային միջոց, թե ոչ: Եթե ոչ, ապա՝ անհրաժեշտ է պարզաբանել, թե ինչով է պայմանավորված Օրենքով նախատեսված հսկողության միջոցները չնախատեսելը: Բացի այդ, առաջարկում ենք «բրասլետ» բառը փոխարինել «թևնոց» բառով՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 1-ին մասը, համաձայն որի՝  նորմատիվ իրավական ակտերը շարադրվում են պետական լեզվով՝ հայերենով: 


	7․ Ընդունվել է մասամբ։
  Նախագծում «բրասլետ» բառը փոխարինվել է «թևնոց» բառով։

  Միաժամանակ, էլեկտրոնային հսկողության միջոցները դեռևս ձեռք բերման փուլում են և դրանք կարող են լինել ռադիոալիքային, կենսաչափական, արբանյակային էլեկտրոնային հսկողության միջոցներից ցանկացածը։

	8․ Հավելվածի 21-րդ կետի համաձայն՝ էլեկտրոնային հսկողության միջոց կիրառելու նպատակով ընտանիքում բռնություն գործադրած և ընտանիքում բռնության ենթարկված անձինք հրավիրվում են ոստիկանության տարածքային ստորաբաժանում։(…): Այս կապակցությամբ անհրաժեշտ է նկատի ունենալ, որ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի նպատակն է ի թիվս այլնի՝ ընտանիքում բռնության ենթարկված անձանց պաշտպանության ապահովումը, որի իրականացման շրջանակում նախատեսվում են բազմաթիվ մեխանիզմներ (անհետաձգելի միջամտության, պաշտպանական որոշումներ) ինչպես նաև այլ քայլեր, որոնք արգելում են բռնարարին մոտ գտնվել կամ որևէ առնչություն ունենալ տուժողի հետ՝ վերջինիս անվտանգությունն ապահովելու նպատակով, ուստի առաջարկում ենք Նախագծի 21-րդ կետում հստակ տարանջատել ընտանիքում բռնություն գործադրած և ընտանիքում բռնության ենթարկված անձանց՝ մեկը մյուսից առանձին Ոստիկանության ստորաբաժանում հրավիրելու պահանջը: 

	8․  Ընդունվել է։

	9․ Հավելվածի 25-րդ կետում անհրաժեշտ է հստակեցնել, թե ինչ եղանակով է իրականացվելու տեղեկացումը, ինչպես նաև «նախապես» բառի փոխարեն առաջարկում ենք հստակ նշել, թե ինչ ժամկետում պետք է իրականացվի տեղեկացումը:


	9․ Ընդունվել է։

	10․ Հավելվածի 31-րդ կետի 3-րդ ենթակետի համաձայն՝ էլեկտրոնային հսկողությունը ժամկետից շուտ կարող է վերացվել, եթե ընտանիքում բռնության ենթարկվածը դիմում է էլեկտրոնային հսկողության իրականացումը չեղարկելու խնդրանքով: Այս կապակցությամբ անհրաժեշտ է նկատի ունենալ Հավելվածի 12-րդ կետը, համաձայն որի՝ եթե ընտանիքում բռնության ենթարկված անչափահաս անձը համաձայն է էլեկտրոնային հսկողության իրականացմանը, իսկ նրա օրինական ներկայացուցիչը՝ ոչ, որոշումը կայացվում է՝ ելնելով անչափահասի լավագույն շահերից: Նշված դրույթը հաշվի առնելով, ինչպես նաև նկատի ունենալով, որ նախատեսված կարգավորման արդյունքում անչափահասի օրինական ներկայացուցչի դիմումի հիմքով կարող է ժամկետից շուտ վերացվել էլեկտրոնային հսկողությունը՝ առաջարկում ենք կարգավորումները վերանայել:

	10․ Չի ընդունվել։
 Նախագծում անչափահասների օրինական ներկայացուցիչի դիմումի հիմքով ժամկետից շուտ էլեկտրոնային հսկողության միջոցները վերացնելու վերաբերյալ իրավակարգավորումներ առկա չեն։

	ՀՀ վարչապետի աշխատակազմի

Իրավաբանական վարչություն
	             29․09․2023թ․

	
	       N 01/11․3/31576-2023

	        Նախագծի հավելվածի 24-րդ կետով սահմանվում է, որ ՀՀ պետական սահմանը լքելու անհրաժեշտության դեպքում  ընտանիքում բռնություն գործադրածը և ընտանիքում բռնության ենթարկվածը  պետք է ՀՀ-ից մեկնելուց առնվազն 3-օրյա ժամկետում տեղեկացնեն ՀՀ ներքին գործերի նախարարության ոստիկանության տարածքային ստորաբաժանմանը՝ ՀՀ պետական ​​սահմանը հատելու մասին։ Տվյալ դեպքում էլեկտրոնային հսկողության իրականացումը կասեցվում է, և Էլեկտրոնային հսկողության սարքը հանձնվում է ոստիկանության տարածքային ստորաբաժանում՝ մինչև ընտանիքում բռնություն գործադրած կամ բռնության ենթարկված անձանց վերադարձը ՀՀ, որի վերաբերյալ ընտանիքում բռնություն գործադրած կամ բռնության ենթարկված անձինք տեղեկացնում են ոստիկանության տարածքային ստորաբաժանմանը։ Կարծում ենք՝ նշված իրավակարգավորման պարագայում պետք է հստակեցնել, թե մինչև ՀՀ պետական սահմանը հատելը կամ ՀՀ վերադարձի դեպքում մինչ էլեկտրոնային հսկողության իրականացման վերսկսելը հսկողության ինչ մեխանիզմ է նախատեսվում, որպեսզի բռնություն գործադրած անձը կրկին բռնություն չգործադրի։ 
	 Ընդունվել է մասամբ։
Նախագծի 24-րդ կետը խմբագրվել է։ 
Ընտանիքում բռնության ենթարկված անձանց պաշտպանության միջոցների (անհետաձգելի միջամտության որոշում և պաշտպանական որոշում) համապատասխան պահանջների կատարման նկատմամբ ՀՀ ՆԳՆ ոստիկանության լիազորության ունեցող ստարաբաժանման կողմից հսկողությունն իրականացվում է ընտանիքում բռնություն գործադրած անձանց այցելություններ կատարելու և նշված պաշտպանության միջոցների խախտման վերաբերյալ ցանկացած աղբյուրից (այդ թվում՝ բռնության ենթարկված անձի կողմից հեռախոսակապի միջոցով տեղեկացնելը) տեղեկություններ ստանալու միջոցով։ 



	ՀՀ վարչապետի աշխատակազմի 

Սոցիալական հարցերի վարչություն

	                26․09․2023թ․

	
	       N 01/11․3/31576-2023

	1. Նախագծի 2-րդ կետով նախատեսվում է, որ սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը՝ բացառությամբ անհետաձգելի միջամտության և պաշտպանական որոշումներով նախատեսված սահմանափակումների կիրառմամբ կայացված անհետաձգելի միջամտության և պաշտպանական որոշումների կատարումը էլեկտրոնային հսկողության միջոցների օգտագործմամբ իրականացնելու դրույթների, որոնք ուժի մեջ են մտնում 2024 թվականի հուլիսի 1-ից, մինչդեռ  նախագծի հավելվածի 3-րդ կետի համաձայն ընտանիքում բռնության փաստի առկայության դեպքում անհետաձգելի միջամտության և պաշտպանական որոշումների համապատասխան պահանջների նկատմամբ հսկողություն իրականացնելու նպատակով ոստիկանության իրավասու ծառայողը կարող է ընտանիքում բռնություն գործադրած անձի նկատմամբ օգտագործել էլեկտրոնային հսկողություն միջոցներ, իսկ 18-րդ կետի համաձայն ընտանիքում բռնություն գործադրած անձի նկատմամբ Էլեկտրոնային հսկողությունն իրականացվում է անհետաձգելի միջամտության և պաշտպանական որոշումներով սահմանված  ժամկետով: Հետևաբար անհասկանալի է, թե  որոշման որ դրույթներն են ուժի մեջ  մտնում պաշտոնական հրապարակման օրվան հաջորդող տասներորդ օրը։ Միաժամանակ, անհրաժեշտ է ի նկատի ունենալ, որ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում լրացումներ կատարելու մասին» 2023 թվականի մարտի 22-ի ՀՕ-109-Ն օրենքի (այսուհետ՝ օրենք)  5-րդ հոդվածի համաձայն օրենքն ուժի մեջ է մտնում օրենքի 2-րդ հոդվածով նախատեսված՝ Կառավարության որոշումն ուժի մեջ մտնելու օրը: Օրենքի 2-րդ հոդվածով նախատեսված՝ Կառավարության որոշումն ընդունվում է օրենքի պաշտոնական հրապարակումից հետո՝ վեցամսյա ժամկետում (խոսքը վերաբերում է սույն նախագծին)։
	Ընդունվել է։


	    2. Նախագծի հավելվածի 4-րդ կետի համաձայն անհետաձգելի միջամտության որոշումներ կայացնելիս որոշումների գործողության ընթացքում՝ ցանկացած ժամանակ ընտանիքում բռնություն գործադրածի նկատմամբ կարող է կիրառվել էլեկտրոնային հսկողության միջոցներ, իսկ 9-րդ կետի համաձայն Ոստիկանության իրավասու ծառայողն ընտանիքում բռնություն գործադրած անձի նկատմամբ կայացված անհետաձգելի միջամտության որոշմամբ էլեկտրոնային հսկողությունն իրականացնում է ՀՀ ոստիկանության պետի հրամանով սահմանված ընտանիքում բռնության կրկնության կամ շարունակման անմիջականորեն սպառնացող վտանգի գնահատման չափորոշիչների հիման վրա, եթե առկա է  բռնության կրկնության կամ շարունակման ռիսկ։ Այդ կապակցությամբ առաջարկում ենք նախագծով հստակ սահմանել անհետաձգելի միջամտության որոշումներ կայացնելիս էլեկտրոնային հսկողության միջոցներ կիրառելու դեպքերը՝ հաշվի առնելով, որ օրենքի 2-րդ հոդվածը Կառավարությանն է լիազորում էլեկտրոնային հսկողության միջոցների կիրառման կարգի սահմանումը, միաժամանակ, առկա է ՀՀ ոստիկանության պետի հրամանով ընտանիքում բռնության կրկնության կամ շարունակման անմիջականորեն սպառնացող վտանգի գնահատման չափորոշիչներ սահմանելու լիազորող նորմի խնդիր։
	Ընդունվել է։



	  3. Նախագծի հավելվածի 22-րդ կետով նախատեսված կարգավորումը, գտնում ենք, նախագծի կարգավորման առարկայից դուրս է։
	Չի ընդունվել։
ՀՀ ՆԳՆ ոստիկանությունն իրեն վերապահված լիազորությունների շրջանակում պարտավոր է  ձեռնարկել համապատասխան միջոցներ (այդ թվում  հայտնաբերել իրավախախտ անձանց) ընտանիքում բռնության կանխարգելման, ընտանիքում բռնության ենթարկված  անձանց անվտանգությունն և պաշտպանությունն ապահովելու, ինչպես նաև պաշտպանական միջոց կիրառելու համար։

	   4. Լրացուցիչ քննարկման և հիմնավորման կարիք ունի նախագծի հավելվածի 24-րդ կետով նախատեսված ՀՀ պետական սահմանը լքելու դեպքում՝ հսկողություն իրականացնելու հետ կապված հարաբերությունների կարգավորումը, քանի որ նախագծով առաջարկվող տարբերակով ստացվում է, որ ՀՀ տարածքում չգտվելու ընթացքում փաստացի հսկողություն  չի իրականացվելու, սակայն էլեկտրոնային հսկողության ընթացքում ՀՀ-ից բացակայելու ժամանակը հաշվարկվում է էլեկտրոնային հսկողության միջոցի կիրառման ժամանակահատվածում։
	Ընդունվել է։


	   5. Նախագծի հավելվածը չի համապատասխանում Կառավարության աշխատակարգի 78-րդ կետի պահանջին, համաձայն որի Կառավարության որոշումների հավելվածները ստորագրում է վարչապետի աշխատակազմի ղեկավարը: 
	Ընդունվել է։

	  6. Առաջարկում ենք նախագիծը ևս մեկ անգամ քննարկել ֆինանսների նախարարության հետ՝ ներկայացնելով անհրաժեշտ միջոցների վերաբերյալ հաշվարկներով հիմնավորված ֆինանսական գնահատականը, ինչպես նաև աշխատանքի և սոցիալական հարցերի նախարարության հետ։
	Անհրաժեշտ Ֆինանսական հատկացումներ կնախատեսվեն  2025 թվականին ՀՀ պետական բյուջեով։

	                                                       ՀՀ վարչապետի աշխատակազմի 

Պետաիրավական վարչություն

	       N 01/11․3/31576-2023

	1․  Նախագծով հաստատվող հավելվածի 13-րդ կետով սահմանվում է, որ ընտանիքում բռնության ենթարկված և ընտանիքում բռնություն գործադրած անձանց կողմից էլեկտրոնային հսկողության միջոցի կիրառման մասին արձանագրությունը չստորագրելու կամ այն ստորագրելու անհնարինության դեպքում այն ստորագրում է միայն ոստիկանության իրավասու ծառայողը՝ արձանագրությունում կատարելով նշում՝ ընտանիքում բռնության ենթարկված և ընտանիքում բռնություն գործադրած անձանց ստորագրելուց հրաժարվելու կամ արձանագրության ստորագրման անհնարինության պատճառների մասին։ Հարկ է նկատել, որ հավելվածի 10-րդ կետի hամաձայն Էլեկտրոնային հսկողության միջոցի կիրառման համար անհրաժեշտ է ընտանիքում  բռնության ենթարկված անձի համաձայնությունը, որի վերաբերյալ ոստիկանության իրավասու ծառայողը կազմում է արձանագրություն, որը ստորագրում են ոստիկանության իրավասու ծառայողը և ընտանիքում բռնության ենթարկված անձը: 

Նախ, ամենևին պարզ չէ, թե հատկապես որ դեպքերը կարող են գնահատվել որպես համապատասխան արձանագրության ստորագրման անհնարինություն: Միաժամանակ, պարզաբանման կարիք ունի այն, թե արդյոք համապատասխան միջոցներ կիրառելու վերաբերյալ բռնության ենթարկված անձի համաձայնություն չստանալու դեպքում, ոստիկանության իրավասու ծառայողը սոսկ արձանագրելու է այդ փաստը և ձեռնամուխ է լինելու համապատասխան միջոցի կիրառմանը, թե համաձայնության բացակայությունն արգելափակելու է հետագա գործընթացը: 
	Ընդունվել է մասամբ։
Նախագծի 10-րդ կետը խմբագրվել է։ 
Հարկ է նշել, որ նախագծում կատարվել է համապատասխան լրացում բռնության ենթարկված անձի կողմից  էլեկտրոնային հսկողության միջոց կիրառելուց հրաժարվելու դեպքերի համար։ Միաժամանակ, համապատասխան արձանագրության ստորագրման անհնարինության դեպքերը կարող են լինեն բազմաթիվ, որոնց թվարկումը գտնում ենք ոչ նպատակահարմար
(ֆիզիկական  տրավմաներ, ֆիզիկական արատներ և այլն)։


	2. Հավելվածի 24-րդ կետով սահմանվում է, որ ՀՀ պետական սահմանը լքելու անհրաժեշտության դեպքում  ընտանիքում բռնություն գործադրածը և ընտանիքում բռնության ենթարկվածը պետք է ՀՀ-ից մեկնելուց առնվազն 3-օրյա ժամկետում տեղեկացնեն ՀՀ ներքին գործերի նախարարության ոստիկանության տարածքային ստորաբաժանմանը՝ ՀՀ պետական սահմանը հատելու մասին։ Վերջիններիս կողմից համապատասխան հիմքերի և փաստաթղթերի ներկայացման դեպքում էլեկտրոնային հսկողության իրականացումը կասեցվում է, և Էլեկտրոնային հսկողության սարքը հանձնվում է ոստիկանության տարածքային ստորաբաժանում՝ մինչև ընտանիքում բռնություն գործադրած կամ բռնության ենթարկված անձանց վերադարձը ՀՀ, որի վերաբերյալ ընտանիքում բռնություն գործադրած կամ բռնության ենթարկված անձինք տեղեկացնում են ոստիկանության տարածքային ստորաբաժանմանը։ Գտնում ենք, որ հստակեցման կարիք ունի այն, թե ընտանիքում բռնություն գործադրած կամ բռնության ենթարկված անձինք ՀՀ վերադառնալուց հետո ինչ ժամկետում և ինչ կարգով այդ մասին պետք է տեղեկացնեն ոստիկանության տարածքային ստորաբաժանմանը:
	Ընդունվել է։

	    3. Հավելվածի 25-րդ կետով սահմանվում է, որ ընտանիքում բռնություն գործադրածի և ընտանիքում բռնության ենթարկվածի նկատմամբ կալանքը, ինչպես նաև տնային կալանքը կամ վարչական հսկողությունը կամ ձերբակալումը հիմք են հանդիսանում ընտանիքում բռնություն գործադրածի և ընտանիքում բռնության ենթարկվածի նկատմամբ էլեկտրոնային հսկողության իրականացումը կասեցնելու համար, բայց ոչ ավել  քան անհետաձգելի միջամտության որոշմամբ սահմանված ժամկետը։ Հարկ է նկատել, սակայն, որ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի ուժով՝ ընտանիքում բռնության փաստով հարուցված քրեական գործի շրջանակում ընտանիքում բռնություն գործադրած անձի նկատմամբ կալանքը որպես խափանման միջոց ընտրվելու դեպքում համապատասխան միջոցների կիրառման ժամկետով, դադարում է անհետաձգելի միջամտության և պաշտպանական որոշումներով նախատեսված այն սահմանափակումների գործողությունը, որոնք կապված են անձին, նրա բնակության կամ հաճախակի գտնվելու վայրերին մոտենալու արգելքի հետ: Հետևաբար, հաշվի առնելով այն, որ էլեկտրոնային հսկողություն իրականացվում է անհետաձգելի միջամտության և պաշտպանական որոշումների կատարումն ապահովելու նպատակով՝ համապատասխան որոշումներով նախատեսված սահմանափակումների գործողության դադարման դեպքում այդպիսի որոշումների կատարման ապահովման նպատակով իրականացվող հսկողության կասեցումը պարզաբանման կարիք ունի: 
	Ընդունվել է։
Կետը հանվել է։

	     4. Հավելվածի 30-րդ կետով  նախատեսվում է, որ էլեկտրոնային հսկողությունը ժամկետից շուտ կարող է վերացվել, ի թիվս այլնի, եթե ընտանիքում բռնության ենթարկվածը դիմում է էլեկտրոնային հսկողության իրականացումը չեղարկելու խնդրանքով: Այս առումով, պարզաբանման կարիք ունի այն, թե արդյոք առկա են այնպիսի մեխանիզմներ, որոնք կբացառեն նշված հիմքով ընտանիքում բռնության գործադրած անձի կողմից այն կրկնելու ռիսկերը: Մեր գնահատմամբ, նշված հիմքով համապատասխան հսկողության իրականացման վերացումը խնդրահարույց է հատկապես այն տեսանկյունից, որ չի բացառվում այն, որ համապատասխան   դիմում-խնդրանքը ներկայացվի սպառնալիքի ազդեցության ներքո: Միաժամանակ, գտնում ենք, որ քննարկվող դրույթը դուրս է նախագծում որպես դրա ընդունման իրավական հիմք նշված օրենքի համապատասխան դրույթով Կառավարությանը վերապահված լիազորության շրջանակից: 
	Ընդունվել է։ 

Էլեկտրոնային հսկողության կիրառումը իրավունքների սահմանափակում է հանդիսանում բռնության ենթարկված անձի համար, որի հիմքը վերջինիս կամավոր համաձայնությունն է: Բացի այդ, եթե բռնության ենթարկված անձը հրաժարվում է էլեկտրոնային հսկողությունից, այս դեպքում ևս ոստիկանության լիազորություն ունեցող ստորաբաժանման կողմից իրականացվում է համապատասխան հսկողություն՝ կայացված պաշտպանության միջոցների կատարման նկատմամբ:

	        5. Հավելվածի 14-րդ կետով սահմանվում է, որ եթե ընտանիքում բռնության ենթարկված անչափահաս անձը համաձայն է էլեկտրոնային հսկողության իրականացմանը, իսկ նրա օրինական ներկայացուցիչը՝ ոչ, որոշումը կայացվում է՝ ելնելով անչափահասի լավագույն շահերից: Մեր գնահատմամբ, նշված կարգավորմամբ իմաստազրկվում է անչափահասի՝ օրինական ներկայացուցիչ ունենալու գաղափարը, և  գտնում ենք, որ հատկապես այն դեպքում, երբ, օրինակ, անչափահասի օրինական ներկայացուցիչը չի հանդիսանում ընտանիքում բռնություն գործադրած անձը՝ վերջինիս փոխարեն իրավասու անձի կողմից համապատասխան որոշման կայացումը լրացուցիչ հիմնավորումների կարիք ունի: 
	Ընդունվել է։

	     6.  Նախագծով սահմանվում է, որ որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը՝ բացառությամբ անհետաձգելի միջամտության և պաշտպանական որոշումներով նախատեսված սահմանափակումների կիրառմամբ կայացված անհետաձգելի միջամտության և պաշտպանական որոշումների կատարումը էլեկտրոնային հսկողության միջոցների օգտագործմամբ իրականացնելու դրույթների, որոնք ուժի մեջ են մտնում 2024 թվականի հուլիսի 1-ից: Մինչդեռ, լրացուցիչ պարզաբանման կարիք ունի ուժի մեջ մտնելու նման ուշ ժամկետի սահմանումը: 
	Ընդունվել է։
Միաժամանակ, նշված ուշ ժամկետի սահմանումը պայմանավորված է էլեկտրոնային հսկողության միջոցների ձեռքբերման համար անհրաժեշտ գործընթացները կազմակերպելու, ինչպես նաև այս համատեքստում՝  անհրաժեշտ միջոցների վերաբերյալ հաշվարկներով հիմնավորված ֆինանսական գնահատականի հետ։

	1.   Նախագծի 4-րդ կետի 2-րդ պարբերությունում նշված «Անհետաձգելի միջամտության որոշումներ կայացնելիս որոշումների գործողության ընթացքում՝ ցանկացած ժամանակ ընտանիքում բռնություն գործադրածի նկատմամբ կարող է կիրառվել էլեկտրոնային հսկողության միջոցներ։» ձևակերպման վերաբերյալ հարկ է նշել, որ «կարող է» ձևակերպումը պրակտիկայում ստեղծում է հայեցողական լիազորությունների չարաշահման արգելքի սկզբունքի խախտման հավանականություն: Հստակ սահմանված չեն չափորոշիչները, թե կոնկրետ որ դեպքում է ընտանիքում բռնություն գործադրած անձի նկատմամբ հաստատապես կիրառվում էլեկտրոնային հսկողության միջոց, հետևաբար առաջարկվում է հստակեցնել և/կամ դրույթը դարձնել իմպերատիվ՝ խուսափելով «կարող է» ձևակերպումից: 
Բացի այդ, առաջարկվում է Նածագծի 4-րդ կետի ձևակերպումը վերախմբագրել Նածագծի 9-րդ և 10-րդ կետերի համատեքստում:


	Չի ընդունվել։

Համաձայն՝ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասնին» օրենքում լրացումներ կատարելու մասին»  օրենքի  2-րդ հոդվածի՝ Սույն հոդվածի 3-րդ մասի 1-ին, 2-րդ և 3-րդ  կետերով նախատեսված սահմանափակումների կիրառմամբ կայացված անհետաձգելի միջամտության որոշումների կատարումն ապահովելիս  ոստիկանության ծառայողները կարող են օգտագործել էլեկտրոնային հսկողության միջոցներ։ ՀՀ ոստիկանության պետի հրամանով սահմանված ընտանիքում բռնության կրկնության կամ շարունակման անմիջականորեն սպառնացող վտանգի գնահատման չափորոշիչների հիման վրա
ընտանիքում բռնության  յուրաքանչյուր դեպքով ոստիկանության իրավասու ծառայողն իրականացնում է իրավիճակի և բռնության կրկնման կամ շարունակման անմիջականորեն սպառնացող վտանգի գնահատում և ցանկացած ժամանակ կարող է  ի հայտ գալ էլեկտրոնային հսկողության միջոցի կիրառման հիմք։

	2.   Նախագծի 30-րդ կետի 3-րդ ենթակետի այն է՝ «եթե ընտանիքում բռնության ենթարկվածը դիմում է էլեկտրոնային հսկողության իրականացումը չեղարկելու խնդրանքով»  վերաբերյալ հարկ է նշել, որ ձևակերպումը վիճահարուց է, քանի որ նախ պետք է ստուգվի, թե արդյոք բռնության ենթարկված անձի կամարտահայտությունը իրական է, թե, օրինակ՝ հնարավոր շանտաժի հետևանք: 
Հաշվի առնելով վերոգրյալը, առաջարկվում է վերախմբագրել Նախագծի 30-րդ կետի 3-րդ ենթակետը՝ ստեղծելով բռնության ենթարկված անձի պաշտպանությանը միտված քայլեր:


	Չի ընդունվել։ 

Էլեկտրոնային հսկողության կիրառումը իրավունքների սահմանափակում է հանդիսանում բռնության ենթարկված անձի համար, որի հիմքը վերջինիս կամավոր համաձայնությունն է: Բացի այդ, եթե բռնության ենթարկված անձը հրաժարվում է էլեկտրոնային հսկողությունից, այս դեպքում ևս ոստիկանության լիազորություն ունեցող ստորաբաժանման կողմից իրականացվում է համապատասխան հսկողություն՝ կայացված պաշտպանության միջոցների կատարման նկատմամբ:



ՀՀ ներքին գործերի նախարարություն






